
Ky raport éshté hartuar nga Veronika Duci, Profesor e Asociuar, nén kujdesin e Migena Kapllanaj, Projekti “Aftési pér
Puné”.

Rreth projektit “Aftési pér Puné” S4J): “Aftési pér Puné” (S4)) éshté njé projekt i Agjencisé Zvicerane pér Zhvillim dhe
Bashképunim (SDC), i cili zbatohet né Shqipéri nga organizata Swisscontact. S4J adreson sfidat kryesore né Arsimin
dhe Formimin Profesional (AFP) né Shqipéri duke investuar pér sigurimin e ndryshimeve sistematike, zhvillimin e
kompetencave dhe fugizimin e aktoréve. S4) mbéshtet ofruesit partneré té AFP-sé né drejtim té krijimit té lidhjeve
té ngushta me kompanité e sektorit privat dhe partneré té tjeré, diversifikimit dhe pérmirésimit té ofertés mésimore,
aplikimit té metodave té reja t€ mésimdhénies dhe standardeve té cilésisé, realizimit té praktikave mésimore né
mjediset e biznesit dhe zhvillimit e fugizimit té institucionit.

Shénim: Piképamjet dhe konkluzionet e shprehura né kété publikim nuk paragesin domosdoshmérisht ato té
Qeverisé Zvicerane ose Agjencisé Zvicerane pér Zhvillim dhe Bashképunim (SDC).

Autorésia e kétij publikimi i pérket projektit “Aftési pér Puné” (S4J). Ndalohet riprodhimi dhe shpérndarja e
publikimit pa miratim paraprak me shkrim nga S4J.

Nxénésit gé u pérkasin grupeve vulnerable kané mundési té pabarabarta pér té aksesuar sistemin
arsimor si dhe pér té patur njé arsimim cilésor dhe té krahasueshém me até té bashkémoshataréve
té tyre. Ky fakt con né njé shkallé mé té larté braktisjes sé shkollés ose mosarritjen e kompetencave
té mjaftueshme pér té hyré né tregun e punés. Rrjedhimisht, problematikat e tyre fillestare
pérjetésohen dhe mundésia pér pérfshirje sociale minimizohet. Ky rrezik éshté mé i pranishém né
shkollat e arsimit profesional, té cilat tradicionalisht jané preferuar nga kategorité e nxénésve gé u
pérkasin grupeve vulnerable si njé ményré pér té hyré mé shpejt né tregun e punés, té pajisur me
njé profesion.

Né arenén ndérkombétare, arsimi pér té gjithé ka gené gjithmoné njé pjesé integrale e agjendés sé
zhvillimit té géndrueshém, por ka fituar mé shumé vémendje né Agjendén pér Zhvillimin e
Qéndrueshém 2030, ku géllimi i katért i referohet: “Sigurimit té arsimit cilésor gjithépérfshirés
dhe t& barabarté, dhe promovimit t&¢ mundésive té té nxénit gjaté gjithé jetés pér té gjithe?.
Mundésimi aksesit né arsim dhe i njé procesi arsimor cilésor dhe gjithépérfshirés éshté edhe pjesé
pérbérése e OZHQ 4 dhe nénkupton krijimin e kushteve gé té gjithé djemté dhe vajzat, pavarésisht
aftésive dhe karakteristikave té tjera, té vijojné mésimet bashké, duke béré kujdes pér nevojat
individuale té tyre, dicka gé éshté reflektuar dhe né Agjendén Kombétare pér té Drejtat e Fémijéve
2021 — 2026 dhe né Strategjiné Kombétare té Arsimit 2021 - 20262. Gijithashtu, Strategjia
Kombétare pér Punésim dhe Aftésive 2023 — 20302 thekson réndésiné e arsimit profesional pér té
rritur mundésité e punésimit dhe té partneritetit social né sektorin e punésimit dhe aftésive, duke
pérfshiré kétu dhe arsimin profesional. Strategjia e Mbrojtjes Sociale 2020 — 2023 sjell gasjen e re
té integrimit dhe ndérlidhjes sé shérbimeve té ndryshme sociale, arsimimit, strehimit, ndihmés
ekonomike né natyré (bonuse) apo tjetér ndaj pérfituesve té Ndihmés Ekonomike, e cila duhet té
zbatohet dhe né mjedisin arsimor*

! Kombet e Bashkuara (2015). Transforming our World: The 2030 Agenda for Sustainable Development. Marré nga:
https://sustainabledevelopment.un.org/post2015/transformingourworld/publication e aksesuar né gershor 2023

2 Ministria e Shéndetésisé dhe Mbrojtjes Sociale (2021). VKM Nr. 659, daté 3.11.2021 “Pér miratimin e Agjendés
kombétare pér té drejtat e fémijéve 2021-2026”

3 Ministria e Financave dhe Ekonomisé (). VKM Nr. 173, daté 24.3.2023 “Pér miratimin e Strategjisé Kombétare té
Punésimit dhe Aftésive 2023-2030, planit t& veprimit pér zbatimin e saj, si dhe planit t& zbatimit té garancisé rinore
2023-2024”

4 Ministria e Shéndetésisé dhe Mbrojtjes Sociale (2020). VKM Nr. 866, daté 24.12.2019 “Pér miratimin e Strategjisé
kombétare té mbrojtjes sociale, 20202023, dhe té planit t€ veprimit né zbatim té saj”

4



>4

1.1. RENDESIA E BASHKEPUNIMIT MES SHKOLLAVE DHE OJF — VE

Pértej politikave kombétare pér mbéshtetjen e fémijéve dhe familjeve vulnerable, njé rol t&¢ madh
né kété drejtim luajné dhe Organizatat Jo — Fitimprurése (OJF). Bashképunimi mes shkollave dhe
OJF éshté shumé i réndésishém pér té fugizuar nxénésit gé vijné nga grupet vulnerable dhe pér té
promovuar shkolla dhe shogéri mé gjithépérfshirése. Shkollat profesionale dhe OJF — té kané role
té ndryshme dhe kontribuojné né forma té ndryshme né shoqéri, por shpesh ky kontribut géndron
vetém né fushén e veprimtarisé sé secilit ose bazohet né aktivitete té vecuara dhe jo né njé
partneritet té gendrueshém. Edhe pse vitet e fundit né Shqipéri arsimi profesional ka patur investim
nga shteti shqiptar dhe nga donatorét e huaj dhe situata né té éshté pérmirésuar ndjeshém, sérish
nuk ka njé gasje sistemike dhe té gendrueshme gé shénjestron nxénésit gé u pérkasin grupeve
vulnerable brenda arsimit profesional.

Krijimi i sinergjisé mes shkollés dhe OJF — ve mund té mbéshtesé nxénésit e grupeve vulnerable
né ményré mé efektive, duke adresuar probleme sociale té hasura shpesh né shkolla profesionale
pér fémijét gé vijné nga familjet e varféra, pér ata té minoritetit Rom ose Egjiptian, pér fémijét me
nevoja té vecanta, pér ata me njé ose mé shumé prind me njé sémundje kronike, pér fémijét pa
kujdes prindéror dhe té tjeré.

1.2. QELLIMI DHE METODOLOGIJIA

Qéllimi i kétij dokumenti éshté té eksplorojé réndésiné e bashképunimit mes OJF — ve dhe
shkollave té arsimit profesional pér mbéshtetjen dhe fugizimin e nxénésve gé vijné nga grupet
vulnerable. Dokumenti thekson réndésiné e partneriteteve té gendrueshme mes shkollave dhe OJF
— ve dhe argumenton se duke u mbéshtetur né pikat e forta dhe burimet e secilit sector mund té
krijohen sisteme gjithépérfshirése mbéshtetjeje gé u vijné né ndihmé nevojave té ndryshme té
fémijéve vulnerabél. Né kontrast me kété, disa mendojné se shkollat dhe sistemi arsimor né térési
duhet té kené sistemet e tyre té brendshme té gendrueshme té mbéshtetjes sé kétyre nxénésve, pasi
mbéshtetja tek OJF — té éshté sporadike dhe e pagendrueshme. Megjithaté, né kété dokument do
té argumentohet mundésité e kapércimit té kétyre sfidave dhe pér pérfitimet e kétij bashképunimi.
Sé fundmi, do té ofrohen rekomandime pér pérmirésimin dhe fugizimin e kétij partneriteti.

Pér té arritur géllimin e kétij dokumenti éshté hulumtuar literatura shqiptare dhe e huaj pér
céshtjen, si dhe jané realizuar dy intervista me drejtues té shkollave profesionale dhe dy takime né
fokus grupe: (1) me stafin e njésisé psikolosociale né shkollat profesionale dhe me (2)

koordinatorét e njésisé sé zhvillimit dhe pérgjegjésit pér koordinimin e projekteve brenda késaj
njésie. Gjithashtu, jané shqyrtuar dokumentet e projektit S4J té lidhura me 9 shkollat partnere té
tij pér aktivitetet gé projektet gé kané implementuar ndér vite si dhe pér shpeshtésiné dhe kategorité
e vulnerabilitetit né kéto shkolla®.

2. KONTEKSTI | ARSIMIT PROFESIONAL NE SHQIPERI DHE ROLI | OJF - VE

2.1. SHKOLLAT E ARSIMIT PROFESIONAL

Arsimi dhe formimi profesional (AFP) né Shqipéri rregullohet me Ligjin nr. 15/2017 “Pér arsimin
dhe formimin profesional né Republikén e Shqipérisé”, géllimi i katért i té cilit éshté té garantojé
mundési té barabarta pér té gjithé individét gé duan té ndjekin studimet né AFP. Shkollat e arsimit
profesional, jané institucione ku nxénésit arsimohen dhe pajisen me kompetenca té pérgjithshme
dhe kompetenca profesionale. Né funksion té strukturés mésimore, nxénésit mund té punésohen
pa pérfunduar ciklin e ploté té arsimimit, ose kur e pérfundojné té ploté até dhe kryejné Maturén
Shtetéroré, mund t& ndjekin Arsimin e Larté®.

Shkollat e arsimit profesional mund té béhen njé mjedis mbéshtetés pér nxénésit e grupeve
vulnerable dhe té ndikojné né zhvillimin social té njé vendi. Pér kété arsye, aktivitetet dhe projektet
me bazé shkollén né mbéshtetje té kétyre fémijéve jané gjithnjé e mé shpeshta duke menduar se
shkollat jané “njési kujdesi dhe mbéshtetjeje”. ’

Né shkollat profesionale partnere té projektit S4J né Shqipéri nga 5623 nxénés 15% (n =861) vijné
nga familje & mbéshteten me ndihmé ekonomike, 5% (n = 297) jané nga minoriteti Rom dhe
Egjiptian, 3% (n = 159) jané jetimé dhe 2% (n = 91) jané fémijé me nevoja té vecanta. Edhe pse
nuk ka té dhéna pér té krahasur kéto numra me shkollat e tjera té arsimit té mesém té larté, sérish
kéto vlera mbeten té larta.

2.2. OJF — TE DHE NDERLIDHJA E TYRE ME ARSIMIN

OJF —té mund té kategorizohen né disa grupe té médha gé lidhen me fokusin qé kané dhe ményrén
me té cilén mund té bashépunojné me shkollat. Ato jané:

5 Shkolla “Kolin Gjoka” né Lezhé, shkolla “Hamdi Bushati” né Shkodér, shkollat “Tregtare” dhe “Pavarésia” né
Vlorg, shkolla “Kristo Isak” né Berat, shkolla “Gjergj Canco” dhe “Teknike Ekonomike” né Tirané, shkolla “Salih
Ceka” dhe “Ali Myftiu” né Elbasan.

& Shih http://www.vet.al/

7 Symaco (2016). Education and NGOs. Bloomsbury Academic. E marré nga
https://www.bloomsburycollections.com/book/education-and-ngos/education-and-ngos-introduction e aksesuar né
gershor 2023

(1) Organizata qé kané si pérfitues direkté dhe kryesoré fémijét. Fémijét mund té jené nga familje
né té varféra ose né véshtirési ekonomike, fémijé nga minoriteti Rom ose Egjiptian, fémijé me
nevoja té vecanta, fémijé emigranté ose me familje té rikthyer nga migracioni, fémijé né situate
rruge, fémijé qé jetojné né zona té largéta, fémijé té trafikuar ose né rrezik trafikimi, fémijé té
dhunuar, né konflikt me ligjin, me probleme té shéndetit mendor etj.

(2) Organizata gé kané si pérfitues kryesoré dhe direkté prindérit/familjet. Ata mund té jené
prindérit e fémijéve té regjistruar né njé shkollé specifike, prindérit e fémijéve me nevoja té vecanta
arsimore, prindér né véshtirési ekonomike etj.

(3) Organizata gé targetojné mésuesit. Ata mund té jené mésues té njé lénde té vecanté ose té njé
fushe.

(4) Organizata mikse, té cilat kané mé shumé se njé kategori pérfituesish.®

OJF — té mund té kontribujné né njé séré ményrash né sistemin arsimor duke synuar politika mé
efektive, zhvillim té barabarté dhe rritje gjithépérfshirése. Ato kané kapacitetin pér té fugizuar,
pérfagésuar, mbrojtur dhe arritur grupet vulnerable. Gjithashtu, mund té pérmirésojné zhvillim
ekonomik dhe njerézor, kohezionin social dhe inovacionin®. Pér shembull, né njé nivel mikro duke
punuar me shkollat njé OJF mund té sjellé ndryshim me ané té procesit té inovacionit “nga poshté
larté”, i cili mé voné mund té pérdoret gjerésisht. Publiku i gjeré shpesh i konsideron OJF — té si
mé té eficiente, mé pak té korruptuara dhe mé afér me komunitetin.

Partneriteti mes shkollave té arsimit profesional dhe OJF — ve mund té keté objektiva té ndryshme:
mbéshtetjen né pérmirésimin e aksesit dhe/ose mésimnxénien, késhillim, mbrojtje, parandalimi i
braktisjes sé shkollés, ¢céshtje gé lidhen me shéndetin mendor, abuzimin me substanca narkotike,
me konfliktin me ligjin, integrimin né komunitet ose né shkollé etj. Mund té jené partneritete té
orientuara nga parandalimi ose nga ndérhyrja'!.

2.3. SITUATA AKTUALE E MBESHTETJES SE NXENESVE NGA GRUPET VULNERABLE - SFIDAT

8 ibid
° European Training Foundation, ETF (26 shtator 2018). New survey - Civil society: skills and vocational education.

E marré nga https://www.etf.europa.eu/en/news-and-events/news/new-survey-civil-society-skills-and-vocational-
education, e aksesuar né gershor 2023.

10 Kieu, T.K. & Singer, J. (2017). Involvement of NGOs in Training Teachers in Education for Sustainable
Development in Vietnam: A Case Study. European Journal of Sustainable Development, (6) 1: 153-166

1 Staiculescu, K.& Lacatus, M.L. (3). School and Non-Governmental Organizations Partnership in Benefit of the
Local Community. Review of International Comparative Management, (14) 3.

S4)
A
Bazuar né shgyrtimin e dokumenteve té projektit S4J dhe né intervistat dhe fokus grupet me stafin
psikosocial dhe koordinatorét e njésisé sé zhvillimit dhe té projekteve rezulton se aktualisht ka
disa forma mbéshtetjetje nga shteti shqiptar pér nxénésit gé u pérkasin grupeve vulnerable.
Zakonisht, né fillim té vitit shkollor shkollat pérgatisin hartén sociale pér nxénésit né ményré qé
té kuptojné llojin e vulnerabiliteteve té nxénésve. Kategorité gé ka harta sociale jané: fémijét me
aftési té kufizuar, fémijé gé u pérkasin njé minoriteti (zakonisht Rom ose Egjiptian), fémijé me qé
jané nga familje me ndihmé ekonomike, fémijé jetimé pa njérin ose pa té dy prindérit, fémijé gé
nuk jané nén kujdesin prindéror, fémijé té trafikuar ose né rrezik trafikimi, me statusin e té verbérit,
me njé anétar né familje me aftési té kufizuar etj. Kéto jané dhe kategorité e fémijéve gé pérfitojné
njé lloj mbéshtetje nga shteti shqiptar pér té lehtésuar vazhdimin e shkollés.?

Disa nga format e mbéshtetjes sé nxénésve dhe familjeve té grupeve vulnerable nga shteti shgiptar
jané:

e shtimi i 300 lekéve né muaj tek familjet g& marrin ndihmé ekonomike nése fémijét e tyre
frekuentojné shkollén (bazuar né VKM Nr. 955, daté 7.12.2016 “Pér pércaktimin e
kritereve, té procedurave, dokumentacionit dhe masés sé pérfitimit té ndihmés
ekonomike”);

e rimbursimi i kostove té transportit pér nxénésit gé jetojné mé larg se 5km nga shkolla e
tyre (sipas VKM Nr. 682, daté 29.7.2015 “Pér pérdorimin e fondeve publike pér
transportimin e punonjésve arsimoré gé punojné dhe té nxénésve gqé mésojné jashté
vendbanimit”),

e mbéshtetja financiare me ané té bursave té bazuara né kriterin ekonomik ose né kriterin e
rezultateve té arritura, bazuar né VKM nr. 753, daté 13.12.2017 “Pér kuotat financiare té
ushgimit né mensa e konvikte, pércaktimin e kritereve pér pérfitimin e bursave dhe
pagesave pér nxénésit e arsimit parauniversitar né institucionet arsimore publike, pér
vitin shkollor 2017 —2018”;

o pérfitimi i teksteve shkollore falas pér 18 kategori nxénésish si: nxénésit gé né arsimin
parauniversitar i pérkasin kategorisé sé pakicave kombétare, ata qé kané pérfituar statusin
e jetimit, nxénésit gé vijné nga familje té cilat trajtohen me ndihmé ekonomike dhe pagesé
papunésie nga zyrat e punésimit, nxénésit me aftési té kufizuara sipas ligjit nr. 57/2019,
“Pér asistencén sociale né Republikén e Shqipérisé”, nxénésit q€ jané shtruar né Shérbimin
Onkologjik, nxénésit gé u pérkasin pakicave kombétare rome dhe egjiptiane, etj. (bazuar
né VKM nr. 486, daté 17.06.2020, “Pér shtypjen, botimin, shpérndarjen dhe shitjen e
teksteve shkollore té sistemit té arsimit parauniversitar”®

12 ASCAP (2022). Udhézuesi pér praktikén e punés sé shérbimit psikosocial shkollor. E marré nga
https://www.ascap.edu.al/wp-content/uploads/2022/07/Udhezuesi-i-SHPS.pdf, e aksesuar né gershor 2023; VKM nr.
486, daté 17.06.2020, t¢ Késhillit t&¢ Ministrave, “Pér shtypjen, botimin, shpérndarjen dhe shitjen e teksteve shkollore
té sistemit t& arsimit parauniversitar”,

13 Ministria e Arsimit, Rinisé dhe Sporteve (2021). VKM Nr. 621, daté 22.10.2021 “Pér miratimin e strategjisé
kombétare pér arsimin 20212026 dhe té planit t€ veprimit pér zbatimin e saj”

e pér nxénésit me aftési té kufizuar parashikohet mbéshtetja nga mésues ndihmés pér (bazuar
né VKM nr 26, dt 25.11.2019 “Pér mésuesin ndihmés pér nxénésin me aftési té kufizuara
né institucionet publike t& arsimit parauniversitar), dhe sigurimi i mjeteve didaktike té
posacme. Krahas tyre, né aspektin e mbrojtjes sociale fémijét marrin pagesén pér aftésiné
e kufizuar dhe shérbime sociale dhe shérbime té specializuara, sipas nevojave té tyre, si
p.sh. logopedi, fizioterapi etj.

Megjithaté, pavarésisht parashikimeve té mésipérme, rezulton se ende ka sfida pér té ofruar né
kohén e duhur pérfitimet e mésipérme pér kategori té ndryshme té nxénésve, ndérsa né disa raste
té tjera ato nuk ofrohen fare. Nga diskutimi me stafet e njésisé psikosociale né shkolla rezulton se
shpesh bursat gé duhet té pérfitojné nxénésit jashté kriterit ekonomik dhe rimbursimi i transportit
béhen shumé voné, gati né fund té vitit shkollor. Kjo do té thoté se nxénésit gé vijné nga familje
me ndihmé ekonomike duhet té gjejné njé zgjidhje tjetér pér té siguruar transportin dhe pér té
mbuluar nevojat e tjera shkollore qé kané pérgjaté vitit. Pérve¢ késaj, pér nxénésit me nevoja té
vecanta nuk sigurohen gjithmoné mésuesit ndihmés e as mjetet e duhura didaktike. Né rastin e
arsimit profesional sigurimi i kétyre mjeteve béhet dhe mé i véshtiré duke gené se mund té jené té
ndryshme pér degé té ndryshme té arsimit profesional. Né té njéjtén kohé, aksesueshméria e
nxénésve me nevoja té vecanta fizike né shkolla nuk éshté arritur, infrastruktura e shkollave
vazhdon t& mbetet problematike!*. Késaj situate i shtohet dhe ¢éshtja e mjaftueshmérisé sé kétyre
mjeteve mbéshtetése: pér njé familje gé jeton me ndihmé ekonomike, vlera e se cilés éshté shumé
e ulét, sa e ndryshon situatén e saj dhe té shkollimit té fémijéve té saj rimbursimi i transportit ose
marrja e njé burse né fund té vitit shkollor?

3.SI MUND TE NDIHMOJNE OJF — TE?

OJF — té mund té luajné njé rol katalizator né plotésimin e nevojave té nxénésve qé vijné nga
grupet vulnerable dhe né kapércimin e pengesave té pérmendura mé sipér. Megjithaté, skeptikét
paragesin disa rrezige nga ndikimi i madh gé mund té kené OJF — té né procesin e bashképunimit
me shkollat, por edhe né procesin e dialogut dhe influencimit té politikave arsimore né njé vend.
Kéto rrezige béhen mé té dukshme né kontekste té vulnerabilitetit social, ku mekanizmi kryesor i
OJF — ve i mbéshtetur né burimet financiare dhe materiale, &shté shumé mé i nevojshém pér shtetin
ose sistemin arsimor. Yemini dhe Sagie (2015) argumentojné se OJF — té kané prirjen té pérdorin
avantazhin e tyre financiar pér té imponuar prioritetet e tyre tek shkollat, e sidomos tek ato shkolla

14 Ministria e Shéndetésisé dhe Mbrojtjes Sociale (2021). VKM nr. 276, daté 12. 5. 2021 “Pér mirarimin e Planit
Kombétar pér Personat me Aftési té Kufizuara 2021-2025”

qé funksionojné né mjedise me burime té kufizuara®. Né raste té tjera, mund té jeté ekspertiza e
zhvilluar e OJF — ve qé arrin té argumentojé dhe té bindé shkollat pér disa aktivitete qé ndoshta

ajo veté nuk i kishte planifikuarZ®.

Megjithaté, né shumé raste prioritetet e OJF — ve dhe té shkollave bien né té njéjtén fushé veprimi
dhe dakordésie, prandaj bashképunimi mes tyre éshté ky¢ pér arritjen e géllimeve dhe objektivave
té pérbashkéta. Né kété linjé, disa nga ményrat me té cilat OJF — té mund té ofrojné kontributin e
tyre dhe té sjellin njé impakt mé té madh né jetén e nxénésve dhe té familjeve té tyre jané:

e Ofrimi i mbéshtetjes financiare, bursave ose ndihmés né natyré: OJF — té kané akses né
burime financiare gé mund té pérdoren pér té mbéshtetur financiarisht nxénésit e grupeve
vulnerable gé duan té ndjekin arsimin profesional. Shkollat mund té identifikojné nxénésit
mé né nevojé (p.sh. ata qé e kané té véshtiré té vazhdojné shkollén nése do e marrin bursén
e ofruar nga pushteti vendor né fund té vitit shkollor) dhe bashképunojné me OJF pér té
mbéshtetur kéta nxénés. Gjithashtu, pér such nxénésit me nevoja té vecanta OJF — té mund
té ndihmojné me sigurimin e mjeteve didaktike por edhe me teknologji ndihmése.

e Ofrimi i shérbimeve pérforcuese pér mésimin: nxénésit gé vijné nga grupet vulnerable
mund té kené nevojé pér mésim pérforcues pas orarit té shkollés. Duke gené se kéto
shérbime né Shqipéri zakonisht ofrohen nga gendra private dhe duhet té paguhen, fémijét
nga grupet vulnerable nuk arrijné t’i aksesojné. Kété formé mbéshtetjeje mund ta marrin
brenda mjedisit té shkollés pas pérfundimit té mésimit (p.sh. kurse pér 1éndé té ndryshme)
ose né njé mjedis qé e ofron OJF — ja.

e Mentorim dhe késhillim: OJF — té mund té ofrojné programe mentorimi dhe késhillimi pér
nxénésit e grupeve vulnerable né arsimin profesional. Mentorét mund té ofrojné udhézime,
mbéshtetje dhe motivim pér té ndihmuar kéta nxénés gé té tejkalojné sfidat dhe té marrin
vendime té informuara pér arsimimin e tyre dhe karrierén pas shkollés profesionale.
Shkollat profesionale mund té ofrojné hapésirén dhe burimet gé té zhvillohen kéto
aktivitete té mentorimit. Veté shkollat e arsimit profesional kané programe mentorimi, por
pér shkak té ngarkesés sé mésuesve nuk funksionojné né ményré optimale. Njé shembull
kétu jané programet e mentorimit pér fémijét e minoritetit Rom ose Egjiptian té ofruara né
vende té tjera, té cilat kané gené té suksesshme pasi mentorét nuk ofronin vetém mbéshtetje
dhe késhillim, por ata ishin rol — modele pér kéta nxéngs'’.

15 Yemini,M. dhe Sagie, N. (2015). School-nongovernmental organization engagement as an entrepreneurial venture:
a case study of sunlight’s engagement with Israeli schools. Educational Administration Quarterly, 51 (4): 543-571.
16 Verger, A. (2019). Partnering with non-governmental organizations in public education: contributions to an ongoing
debate. Journal of Educational Administration, 57 (4): 426-430: https://doi.org/10.1108/JEA-07-2019-224; Kolleck,
N. (2019). The power of third sector organizations in public education. Journal of Educational Administration, 57 (4)
fq. 411-425.

7 Duci, V.& Dhembo, E. (2022). Strategic Regional Policy Analysis in Western Balkans and Turkey: Secondary,
Tertiary Education and Employability. Roma Education Fund

Mundési praktike né biznes: shkollat e arsimit profesional kané njé sistem té konsoliduar
té mundésimit té praktikés né biznes pér shkollat dhe njé/disa mésues — koordinatoré pér
kété aspekt. Megjithaté, shpesh ata hasin véshtirési pér caktimin e nxénésve né biznes. OJF
— té mund té lehtésojné kété proces me identifikimin e bizneseve mé té pérshtatshme pér
praktiké pér nxénésit nga grupet vulnerable dhe me advokimin tek to pér bérjen e
praktikave. Kjo mund té jeté shumé e nevojshme né rastet e nxénésve me nevoja té vecanta.
Gjithashtu, OJF — té mund té ofrojné mbéshtetjen e tyre pérgjaté realizimin té praktikés:
p.sh. pér transportin e nxénésve me nevoja té vecanta nga shtépia e tyre deri tek vendi i
praktikeés.

Programe trajnimi pér shprehi té punés: shkollat e arsimit profesional mund té
bashképunojné me OJF — té pér té projektuar dhe ofruar programe trajnimi té shprehive té
punés pér nxénésit gé vijné nga grupet vulnerable, duke marré né konsideraté nevojat e
tyre. Kéto zakonisht jané shprehi gé i ndihmojné gé té rritin mundésiné e punésimit té tyre,
si p.sh. shprehi komunikimi, bashképunimi, shprehi pér té shkruar njé jetéshkrim, pér té
dhéné njé intervisté pune etj.

Ofrimi i shérbimeve té specializuara pér nxénésit me nevoja té vecanta, me problematika
té shéndetit mendor, pér ata gé kané probleme té abuzimit me alkoolin ose substanca
narkotike etj. Kéto shérbime ofrohen né nivel vendor nga gendrat komunitare
multidisiplinare, nga gendra ge ofrojné shérbime té specializuara (p.sh. logopedi,
fizioterapi, késhillim pér probleme té shéndetit mendor etj), nga veté stafi i njésisé
psikosociale né shkollé dhe nga ofrues té tjeré shérbimesh publike. Né kéto raste ato
pérfitohen falas. Nga ana tjetér, ndodh shpesh gé té keté njé mbingarkesé né kérkesave pér
kéto shérbime si né rastin e ngarkesés sé psikologéve té shkollave, fémijét mund té jetojné
larg nga gendra ku ofrohen ose thjesht nuk ofrohen. Duke gené se disa OJF kané ekspertizé
disa — vjecare né ofrimin e kétyre shérbimeve, ato mund té plotésojné boshlléget gé
krijohen né sistemin publik.

Integrimi né tregun e punés, vendosja né njé puné dhe mbéshtetja e vazhdueshme. OJF —
té mund té ndihmojné vecanérisht nxénés nga kategorité vulnerable, si psh ata me nevoja
té vecanta, té gjejné njé vend pune pasi té mbarojné shkollén ose té angazhohen né njé té
tillé gjaté pushimeve té verés. Né kété proces, mund té ofrojné késhillim, mentorim et;.
Start — ups dhe aktivitete té tjera té gjenerimit té té ardhurave: shkollat e arsimit profesional
mund té bashképunojné me OJF pér projekte gé nxisin sipérmarrjen dhe ndihmojné né
gjenerimin e té ardhurave. Pér shembull, ato mund té ndihmojné né themelimin e bizneseve
té vogla (start - ups) me ané té konkurseve pér ideté mé té mira dhe me ofrimin e késhillimit
pérgjaté procesit té pérgatitjes sé idesé. Né kété ményré, edhe nxénésit gé nuk do fitojné
né konkurs fitojné njohuri dhe shprehi sipérmarrése.

Realizimi i aktiviteteve ndérgjegjésuese: OJF — té mund té gjejné njé terren té favorshém
né shkollat e arsimit profesional pér fushatat e tyre té ndérgjegjésimit pér ¢éshtje té
ndryshme, té lidhura me fushén e veprimtarisé sé OJF — sé. P.sh. ato mund té organizojné
aktivitete ndérgjegjésuese kundér bullizmit, informim pér rrezikun e trafikimit, sesione pér

problemet e shéndetit mendor etj. Natyrisht, ¢éshtjet gé do trajtohen duhet té lidhen dhe
me nevojat e veté shkollés.

e Ngritja e kapaciteteve té stafit pedagogjik dhe psikosocial té shkollés: mésuesit e shkollave
profesionale kané nevojé té heréparshershme pér té pérditésuar njohurité e tyre né fusha té
ndryshme, duke pérfshiré kétu dhe ményrén se si duhet té ndérveprojné dhe té mbéshtesin
fémijét e grupeve vulnerable. P.sh. né Shqipéri, jané realizuar aktivitete t& ndryshme té
ngritjes sé kapaciteteve pér pérgatitjen e Planit Edukativ Individual, té cilat kané gené
shumé té vlefshme pér mésuesit dhe stafin psikosocial. Kéto aktivitete mund té
organizohen bazuar né njé vlerésim paraprak té nevojave té mésuesve dhe té psikologéve
dhe punonjésve socialé té shkollave!®,

4. GFARE FORME MUND TE MARRE PARTNERITETI?

Format mé té shpeshta té partneriteteve mes shkollave té arsimit profesional dhe OJF — ve shtrihen
né tri nivele: né kuadrin e njé programi, mbi bazén e njé projekti dhe pér organizimin e aktiviteteve
specifike.

(1) Partneriteti né kuadrin e njé programi. Njé program éshté njé térési aktivitetesh té planifikuara,

té kontrolluara dhe dinamike gé pérfagéson njé pérqgasje té integruar té lidhur me misionin dhe
géllimet e organizatés, zakonisht me njé shtrirje afatgjaté. Ndryshe nga projektet, programet
synojné qé té sjellin njé séré ndryshimesh té njépasnjéshme ose té menjéhershme. Nuk éshté e
théné gé té jeté i kufizuar né kohé, mund té jeté njé proces afatgjaté dhe mund té pérfshijé mé
shumé se njé projekt. Donatorét gqé financojné programet zakonisht nxjerrin disa heré thirrje pér
financim né nivel kombétar ku shkollat mund té aplikojné pér projekte vetém ose né partneritet
me organizata té tjera. Organizatat gé shkruajné dhe hartojné projekte pér té aplikuar né programe
konkurrojné pér fonde. Projekt — propozimet e tyre vlerésohen mbi bazén e kritereve specifike.
Shkollat e arsimit profesional partnere té projektit S4J né Shqipéri kané aplikuar né thirrje té
ndryshme pér projekte né fushén e arsimit profesional dhe disa prej tyre i kané fituar. Megjithaté,
nga lista e projekteve té implementuara shumé pak prej tyre fokusohen né grupet e nxénésve
vulnerable. Nga diskutimi me stafin e njésisé psikosociale né shkolla u zbulua se shpesh ata
pérfshijné nxénés nga grupe vulnerable né kéto projekte, por sérish kjo nuk éshté njé gasje e
gendrueshme.

(2) Partneritet i bazuar né njé projekt. Njé projekt éshté njé térési aktivitetesh gé synojné té
adresojné njé problem spefik, kané géllime specifike, jané té kufizuara né kohé dhe né fondet gé
ofrojné. Projektet zhvillohen hap pas hapi dhe mund té zbatohen nga veté shkollat ose nga OJF —
té tek shkollat dhe jashté tyre, ose duke bashképunuar — shkolla, OJF dhe institucione té tjera, si

18 Duci, V., Ndrio, M., Dragoti, E., Agolli, I. dhe Ismaili, E. (2016). Facing the challenges of inclusive education.
UNICEF in Albania.

ato té pushtetit vendor. Shkolla mund té kérkojé pér fonde dhe né kété rast ajo do té jeté pérfituese
e projektit dhe pérgjegjése pér zbatimin e tij dhe pér arritjen e objektivave. Por, shumé shpesh
ndodh gé OJF — té kané projektet e tyre té lidhura me grupet vulnerable dhe aksesin ose géndrimin
e tyre né shkollé dhe jané ato qé kané pérgjegjésiné pér té zbatuar projektin né bashképunim me
shkollat.

(3) Partneritet pér té realizuar aktivitete specifike kryesisht né nivel vendor, brenda ose jashté
shkolle. Kéto aktivitete zakonisht marrin formén e sesioneve informuese, takimeve té hapura ose
té tjera ku mund té pérfshihen nxénésit dhe aktoré té tjeré té institucioneve vendore. Disa prej tyre
lidhen me dité/tematika té veganta, si p.sh. kundér bullizmit, kundér trafikimit té genieve njerézore,
informim pér duhanpirjen, pér sjelljen e shéndetshme etj.

5. HISTORI TE SUKSESSHME

Diskutimet né fokus grupet dhe intervistat zbuluan disa nga partneritetet e suksesshme mes
shkollave té arsimit profesional dhe OJF — ve, té cilat kané patur njé impakt té réndésishém ne
jetén e nxénésve. Vlen té pérmendét fakti se ata sollén disa shembuj té suksesshém bashképunimi,
por jané pérzgjedhur vetém dy prej tyre té cilat kané gené me té zgjatura né kohé, dhe ka gené mé
e lehté gé té identifikohen efektet pozitive té tyre.

e Bashképunimi me njé OJF qé kishte si fokus fémijét me nevoja té vecanta (Shkolla Ali
Myftiu/Salih Ceka dhe shogata MEDPAK). Ky bashképunim ka konsistuar né realizimin
e takimeve me prindér té fémijéve me nevoja té vecanta gé né klasén e 9 — té dhe
prezantimin e tyre me shkollat e arsimit profesional dhe mundésité e shkollimit dhe
punésimit e tyre mé tej. Takimet jané béré né shkollat 9 — vjecare, me prindérit e fémijéve
dhe mé pas me mésuesit e shkollave té arsimit profesional pér mundésiné e pérfshirjes sé
fémijéve me nevoja té vecanta. Takimet kané vijuar dhe gjaté vitit shkollor, ndérsa né té
njéjtén kohé OJF — ja kishte si géllim gé né fund té shkollimit t&¢ mundésonte punésimin e
kétyre nxénésve, dicka gé tregonte pér vizionin afatgjaté dhe mundésité mé té médha gé
kishte kjo OJF né raport me ato té shkollés. Né fund, u hap njé Zyré Informacioni né
Bashkiné Elbasan pér prindérit dhe fémijét me nevoja té vecanta, ku mund té marrin
informacion pér shkollimit dhe punésimin e tyre.

e Bashképunimi me njé OJF gé kishté si fokus nxénésit nga minoriteti Rom dhe Egjiptian
(Shkolla Ali Myftiu dhe Salih Ceka dhe Organizata Roma Versitas Albania).
Bashképunimi ka konsistuar ofrimin e mbéshtetjes sé nxénésve kryesisht nga minoriteti
Rom (jo atyre nga minoriteti Egjiptian) me kurse pas — shkollore pér 1éndét gé ata kishin
véshtiré, mbéshtetje me njé bursé prej 4,000 leké né muaj pér frekuentimin e shkollés dhe
ofrimin e ndihmés tek familjet e tyre. Gjithashtu, né periudhén Maj — Qershor OJF — ja
bashképunonte me shkollén gé té gjente nxénés qé ishin né gjendje dhe té gatshém té
punonin dhe pérpigeshin t’iu gjenin njé puné té pérshtatshme pér periudhén e verés. Pér té

pérfituar bursén dhe mbéshtetjen tjetér duhet té provonin frekuentimin e shkollés, me ané
té mungesave. Sipas koordinatorit té njésisé sé zhvillimit nxénésit jo vetém rritén
frekuentimin e shkollés por edhe ndryshuan notat né disa lIéndé. Projekti ka zgjatur 3 vjet
dhe u mbyll né Qershor né 2023.

Krahas tyre pjesémarrésit pérmendén iniciativa té tjera qé kané dhéné kontribut pozitiv tek
nxénésit, si p.sh. trajnimi pér realizimin e bizneseve sociale né fushén e konfeksioneve né
Shkodér dhe investimi né krijimin e bizneseve sociale né bashképunim me projektin S4J,
zbatimi i njé projekti nga UNICEF me géllim reduktimin e braktisjes, i cili ofron aktivitete
jashtéshkollore falas me mbéshtetjen e projektit, mundésimi i pajisjeve digjitale etj. Duhet
théné se kéto bashképunime kané gené mé té shpeshta né Bashki si Shkodra, Elbasani, Lezha
etj. por jo né Tirané, ku si¢ duket numri i madh i shkollave dhe vegimi i shkollave té arsimit
profesional nga ZVA — té minimizon mundésité e kétyre bashképunimeve.

Elementét e pérbashkét té iniciativave té suksesshme kané gené (a) kohéshtrirja e tyre — ishin
pér mé shumé se njé vit dhe shumé mé tepér se njé aktivitet, (b) adresimi i nevojave té
nxénésve né njé ményré holistike — ofrimi ndihmés financiare bashké me kurset pas —
shkollore, ndihmé pér familjen dhe lehtésimi i punésimit (c) koordinimi i vazhdueshém me
shkollén pér ecuriné e nxénésve — pérfitues té projektit, dhe kérkesa e llogarisé pér
frekuentimin ose arritjet e tyre dhe (d) pérfshirja dhe ndihmesa e dhéné ndaj familjes.

6. SFIDAT DHE BARRIERAT — SI MUND TE KAPERCEHEN?

Diskutimet né dy fokus grupet e realizuara sollén né pah disa sfida né procesin e bashképunimit
mes shkollave té arsimit profesional dhe OJF — ve. Disa nga kéto sfida jané listuar mé poshté, sé
bashku mé sugjerime pér t’i kapércyer:

e Njohuri té limituara nga té dyja palét pér rolin, aktivitetet dhe ekspertizén e njéri — tjetrit.
Kjo sfidé lidhet mé shumé me shkollén pérkundrejt OJF — ve. Stafi i njésisé psikosociale
dhe koordinatorét e njésisé sé zhvillimit pohuan se kishin njé té kuptuar té fragmentuar té
aktiviteteve té OJF — ve, té projekteve gé ato kishin, té rolit dhe kontributit gé mund té
ofrojné dhe té géllimeve té tyre si organizaté. Kjo mungesé ndoshta nuk pengon realizimin
e aktiviteteve té vecuara, si p.sh. ditét e informimit, mund té sjellé pengesa né krijimin e
njé partneriteti afatgjaté dhe té gendrueshém. Pér ta adresuar kété sfidé té dyja palét duhet
té investojné né njohjen mé té miré té roleve dhe kapaciteteve té té dyja paléve. Zhvillimi
i takimeve té rregullta, éorkshop — eve dhe sesioneve pér ndarje informacioni jané té
réndésishme pér pérditésimin e informacionit dhe forcimin e bashk&punimit. Njé rol té
vecanté kétu mund té keté pushteti vendor, pasi shpeshheré sektori i Shérbimit Social né
Bashki bén njé hartézim té OJF — ve gé kané veprimtari né zonén e tyre dhe realizon takime
dhe tryeza té rrumbullakéta. Kéto takime mund té shérbejné si pikénisje pér njohjen e OJF
— ve nga ana e shkollave profesionale, té cilét mé voné mund té vazhdojné.

Objektiva dhe prioritete té ndryshme. Shkollat e arsimit profesional fokusohen kryesisht
né ofrimin e njohurive dhe arritjen e kompetencave teknike tek nxénésit, ndérsa OJF — té
kané njé mision mé té gjeré, gqé synon adresimin e ¢éshtjeve sociale. Balancimi i kétyre
prioriteteve té ndryshme mund té jeté sfidues. Pér shembull, koordinatorét e njésive té
zhvillimit pérmendén rastin e angazhimit té nxénésve né aktivitete t&¢ ndryshme té néj
projekti, dicka qé kérkon njé organizim té miré nga ana e shkollés dhe nuk é&shté gjithmoné
e lejueshme qgé té largohen nga mésimi ose té marrin leje nga prindérit. Kjo i shton
véshtirésisé sé koordinimit nga ana e shkollés, por nuk éshté e kuptueshme nga ana e OJF
— ve. Dialogu i hapur mes dy paléve, diskutimi i pikave té takimit dhe vendosja e
objektivave té pérbashkéta pér té mbéshtetur nxénésit nga grupet vulnerable ndihmojné né
kapércimin e késaj sfide.

Burime té kufizuara. Edhe pse mé pérpara né kété dokument u argumentua se OJF —té kané
mé shumé burime financiare dhe njerézore né raport me shkollat, sérish ato mbeten té
kufizuara. Pritshmérité e shkollave ndodh gé jané t€ médha pérballé mundésive reale gé
mund té keté njé OJF, pavarésisht déshirés sé miré pér té ofruar sa mé shumé shérbime dhe
mundési pér nxénésit e grupeve vulnerable. Nga ana tjetér, shkollat e arsimit profesional
kané kufizimet e tyre si financiare ashtu dhe njerézore. Diskutimi né fokus grup me
koordinatorét e njésisé sé zhvillimit tregoi se ata kané njé ngarkesé shumé té& madhe pér
koordinimin e projekteve, pér té cilén nuk mjafton reduktimi i pakét i normés mésimore.
Kufizime té tilla mund té pengojné organizimin e aktiviteteve té pérbashkéta dhe té ¢ojné
né organizimin e aktiviteteve sporadike, pa njé strategji pér impaktin qé do té kené. Né kété
moment, gjetja e ményrave Krijuese pér té kapércyer hendekun e burimeve njerézore dhe
financiare té kufizuara mund té sjellé ndryshim. Pér shembull, OJF mund té aplikojé pér
projekte dhe financim sé bashku me shkollén, ose mund té pérdoren hapésirat e shkollés
pér organizimin e disa aktiviteteve duke reduktuar késhtu kostot. Nga ana e shkollés,
investimi né rritjen e stafit pérgjegjés pér shkrimin dhe zbatimin e projekteve éshté njé
domosdoshmeéri.

Komunikimi dhe koordinimi. Si né ¢do bashképunim, edhe kétu komunikimi dhe miré —
koordinimi jané aspekte kritike pér efektivitetin e tij. Ndryshime né kulturén
organizacionale, né stilet e komunikimit dhe né ményrat e koordinimit krijojné probleme.
Pér shembull, stafi i njésisé psikosociale né shkolla pérmendi faktin se OJF — té kur duan
té organizojné aktivitete ua komunikojné momentin e fundit dhe ato nuk kané kohé gé té
organizohen si¢ duhet. Njé rast tjetér i véshtirésisé né koordinim lind pér shkak té faktit se
shkolla e bén planifikimin e aktiviteteve qé né fillim té vitit shkollor, ndérsa OJF — té kané
cikle té tjera dhe té ndryshme té zbatimit té projektit. Fleksibiliteti nga té dyja palét,
vendosja e linjave té garta t¢ komunikimit, pércaktimi i pikave fokale brenda shkollés dhe
OJF — sé dhe pérdorimi i platformave t& komunikimit pérmes teknologjisé pér njé

pérditésim mé té shpejté té situatés mund té ndihmojné pér njé komunikim efektiv dhe pér
njé miré — koordinim té bashképunimit.

e Qendrueshméria dhe angazhimi afatgjaté. Bashképunimi mes shkollave dhe OJF — ve
duhet té synojé té jeté afatgjaté né ményré gé té keté njé impakt té genésishém né jetén e
nxénésce. Megjithaté, kjo éshté njé detyré e véshtiré, pasi kérkon angazhimin e té dyja
paléve pér njé kohé té gjaté. Edhe pjesémarrésit né intervista dhe fokus grupe pohuan se
OJF — té kané projekte afatshkurtra, té cilat mund té kené njé impakt pozitiv pér aq kohé
sa zbatohen, por mé pas ndérpriten duke ndérpreré késhtu dhe mbéshtetjen e dhéné. Njohja
e nevojave té nxénésve té grupeve vulnerable té shkollave profesionale mund té ndihmojé
né pérditésimin/hartimin e projekteve té pérshtatura sipas kétyre nevojave nga ana e OJF —
ve. Gjithashtu, i réndésishém éshté nénshkrimi i marréveshjeve formale qé pércaktojné
rolet, pérgjegjésité dhe rezultatet e pritshme si dhe monitorimi dhe vlerésimi i
vazhdueshém i zbatimit té projekteve né ményré gé té identifikohen fushat pér pérmirésim.

7. PERFUNDIME DHE REKOMANDIME

Partneriteti mes shkollave profesionale dhe OJF — ve né mbéshtetje té nxéénsve nga grupet
vulnerable éshté njé domosdoshmeéri pér té ofruar shprehi praktike, mbéshtetje arsimore, integrim
brenda dhe jashté shkollés dhe njé mundési mé té miré pér punésim duke pérmirésuar késhtu
perspektivén e tyre pér njé té ardhme mé té miré. Rekomandimet pér té fugizuar kété bashképunim
jané si mé poshté:

e ldentifikimi i nevojave té nxénésve gé vijné nga grupet vulnerable. Shkollat e arsimit
profesionale dhe OJF — té mund té krijojné njé platformé té pérbashkét pér identifikimin e
nevojave té nxénésve gé vijné nga grupet vulnerable, e cila té keté jné vazhdimési dhe té
ndihmojé né vendosjen e prioriteteve dhe nevojés pér ndérhyrje nga ana e OJF — ve. Kéto
nevoja mund té paragiten né takime té rregullta gé mund té organizohen nga shkollat ose
nga OJF — té ku mund té gjenden pikat e pérbashkéta.

e Identifikimi i pikave té pérbashkéta mes OJF - ve dhe shkollave té arsimit
profesional. Té dyja palét kané si géllim pérmirésimin e shogérisé dhe krijimin e njé
impakti pozitiv. Megjithaté, shpesh shkollat e arsimit profesional nuk jané shumé té
njohura nga OJF — té duke gené se operojné né njé mjedis tjetér né raport me shkollat e
tjera té pérgjithshme. Eshté akoma mé e véshtiré njohja e OJF — ve nga ana e shkollave té
arsimit profesional. Prandaj, éshté e réndésishme gé né fillim té vitit shkollor ose mé
pérpara té krijohet njé uré komunikimi ose njohjeje té té dyja paléve.

e Bashképunimi me pushtetin vendor dhe Zyrat Vendore Arsimore (ZVA) pér té
lehtésuar procesin e njohjes dhe bashképunimit té métejshém. Shpesh, ZVA —té jané
té informuara pér aktorét e ndryshém qgé operojné né zonén e tyre, pérfshiré dhe OJF — té.

Gjithashtu, drejtorité e Sektorit Social né nivel Bashkie béjné njé hartézim té OJF — ve si
dhe takime té rregullta pér té pérditésuar informacionin dhe pér t’u njohur me veprimtarité
e parashikuara t¢ OJF — ve né njé vend. Shkollat e arsimit profesional mund té
bashképunojné me kéto struktura pér té gené té informuara pér veprimtariné e OJF — ve.
Qasje proaktive nga shkollat e arsimit profesional mu pér t’u njohur dhe pér té
paraqitur nevojat e tyre tek OJF — té e zonés sé tyre dhe mé tej. Pér shembull, ato mund
té organizojné dité té hapura pér té pritur dhe informuar OJF — té pér situatén e shkollés sé
tyre, pér nevojat e nxénésve gé vijné nga grupet vulnerable por edhe pér kontributin e
shkollés.

Pérmirésimi i koordinimit té thirrjes pér projekte nga Agjencia Kombétare pér
Punésim dhe Aftési (AKPA). AKPA luan njé rol té réndésishém pér njohjen e shkollave
té arsimit profesional me mundésité pér thirrje pér projekte né fushén e arsimit profesional.
AKPA mund té luajé kété rol dhe pér projekte gqé lidhen me mbéshtetjen e nxénésve té
grupeve vulnerable.

Krijimi i marrédhénieve té gendrueshme me OJF — té pér té patur njé impakt mé té
madh tek jeta e nxénésve nga grupet vulnerable. Shkollat e arsimit profesional duhet té
synojné té kené bashképunime afatgjata me OJF — té&, pasi né kété ményré nxénésit
pérfitojné mé shumé. Pér ta arritur kété duhet té krijohen marréveshje bashképunimi me
to, ku té pércaktohen qgarté rolet dhe pérgjegjésité.

Krijimi i mundésive pér té aplikuar sé bashku me OJF — té pér projekte qé kané
interes té dyja palét. Duke njohur mé miré funksionimin e OJF — ve dhe shkollave té
arsimit profesional gradualisht ato mund té koordinojné punén pér té aplikuar né projekte
té pérbashkéta. Kétu mund té kombinohen ekspertiza e OJF — ve né shkrimin e projekteve
me mundésité qé ofron shkolla pér hapésira pér organizimin e aktiviteteve té ndryshme si
dhe me njohjen mé té miré té problematikave té nxénésve.

Fugizimi i njésisé sé zhvillimit dhe koordinatorit té projekteve brenda késaj njésie.
Shkrimi i projekteve dhe zbatimi i tyre kérkon njé kohé té konsiderueshme, e cila duhet té
pérkthehet né reduktimin e oréve mésimore pér mésuesit pérgjegjés. E njéjta gjé duhet té
ndodh dhe pér mésuesit e tjeré gé angazhohen né shkrimin ose zbatimin e projekteve né
shkollé.

Zbatimi mé i gjeré i modeleve té suksesshme. Nése njé iniciativé ka gené e suksesshme
né njé shkollé, ajo mund té pérséritet dhe né shkolla té tjera té arsimit profesional.

